
Verandi skip í Barentshavinum vera skorðin 20% í mun til veiðuna seinastu 20
árini 

Tað hevur aftur og aftur verið ført fram í politiska landslagnum, at skipini í Barentshavinum
fáa tað sama við nýggja fiskivinnunýskipanini, sum tey hava fingið í miðal seinastu árini. 

Men hetta er ikki rætt. 

Fiskivinnunýskipanin  útholar  tilverugrundarlagið  hjá  verandi  skipum  í
Barentshavinum,  tí  tilverugrundarlagið verður  nógv minni  enn miðalkvotan  hevur
verið tey síðstu 20 árini.

Talva: Kvoturnar í Barentshavinum (2008-2017) 10 ár (tús tons):

            

 2008 2009 2010 2011 2012 2013 2014 2015 2016 2017 Miðal
Barentshavið 18 21 22 20 24 29 28 30 30 30 25
 
            

Í talvuni omanfyri verða vístar kvoturnar í Barentshavinum seinastu 10 árini. Miðal av 
hesum er 25 túsund tons. 

Fara vit so enn longur aftur við 20 árum -  heilt til 1998 - so høvdu Barentshavstrolararnir 
eisini rættindini t.d. á Flemmish Cap og  Irmingarhavinum og hava teir hesi 20 árini í miðal 
25 túsund tons um árið. 



Í talvuni omanfyri er víst tølini fyri 2018. Kvotan er 27 tús tons, verandi skip fáa 21 tús tons
og miðal fiskiskapurin seinastu 20 árini er 25 tús ton.

Niðursskurðurin fyri  verandi skip er 6 túsund tons í  mun til  kvotuna og 4 túsund
tons í mun til miðaltonsatalið seinastu 20 árini.

Hevði  hetta skipaða álopið á Barentshavið so steðgað her,  men politiska ætlanin er  at
skera enn meira. 

Verandi skip í Barentshavinum fáa 76,5% av kvotuni, men í uppskotinum liggur, at
hetta kann vera minkað við 3% um árið næstu 8 árini,  so niðurskurðurin nærkast
teimum 50%-unum.

Minkingin upp á 23,5% er permanent, uttan mun til, hvussu lág kvotan verður í framtíðini.
Um kvotan til  dømis verður 15 tús tons,  so fáa verandi  skip 11.475  tús tons,  givið at
løgtingið ikki hevur samtykt at nýtt møguleikan at minka kvoturnar við 3% um árið. 

Um kvotan lækkar munandi fyri verandi skip, so stendur lækkingin upp á tey 23,5%
við.

Ført hevur verið fram at verandi virksemi ikki verður niðurlaga. Omanfyri hava vit víst, at
tað er júst tað sum hendir. Útholingin av rættindunum hendir við at:

- rættindini verða skorðin munandi í mun til hvat skipini hava fingið í miðal seinastu 20 árini

- politiski myndugleikin kann umframt taka 3% av um árið 

- niðurskurðurin í rættindunum stendur við, uttan mun til, hvussu lág kvotan verður.

 

Okkara tilmæli er, at lata skipini varveita miðal tonsatalið seinastu 20 árini  sum er
25 túsund tons og áseta, at eingin uppboðssøla  ella menningarkvota skal vera, um
nøgdin er minni enn hetta talið. 

